
				এই পাতাটির মুদ্রণ সংশোধন করা প্রয়োজন। 
ՏԳ8
বাংলাদেশের স্বাধীনতা যুদ্ধ দলিলপত্র : অষ্টম খন্ড
ી ૨૨:S Iી
মোঃ সফিকুর রহমান গ্রাম- কাঞ্চন নগর
জেলা- চট্টগ্রাম
১৫/১১/৭১ ইং পাক বাহিনী আমাদের এলাকায় প্রবেশ করে। তারপর নির্যাতন ও লুটপাট আরম্ভ
উপর নির্যাতন চালায় এবং মেয়েদের গলার, হাতের সোনার, অলংকারগুলি জোরপূর্বক কেড়ে নেয়। ঐ দিন প্রায় ১৫/২০ জন পাক বাহিনী ছিল।
২১/১১/৭১ ইং প্রায় ২০০ শত জন পাক বাহিনী আমাদের এলাকায় প্রবেশ করে। তার ভিতর ১০/১৫ জন পাক বাহিনী এসে আমাকেসহ আরো ৪০০ শত লোককে ডেকে জমায়েত করে। প্রথম অবস্থায় তারা আরো কয়েকবার আমাদের এলাকায় আসে তখন তারা আমাদের কাউকে কিছু বলে নাই। সেই জন্য তাদের ডাকে সবাই জমা হয়। তারপর সেখান হতে বেছে বেছে প্রায় ২০০ শত জোয়ান ছেলেকে লাইন করে। তারপর তোমাদের ভিতর কোন মুক্তিবাহিনী বা হিন্দু আছে কি না। এই সময় আমাদের লাইন হতে একটি ছেলেকে লাইন করে। তারপর আমাদেরকে কলেমা পড়ার জন্য নির্দেশ দেওয়া হয়। তারা আমাদেরকে এই কথাই বার বার জিজ্ঞাস করেছে যে তোমাদের ভিতর কোন মুক্তিবাহিনী বা হিন্দু আছে কি না। এই সময় আমাদের লাইন হতে একটি ছেলে হিন্দু বলে স্বীকার করে। তখন তাকে ব্যায়নেট দিয়ে নানা জায়গায় কেটে কেটে হত্যা করা হয়। এমন সময় উত্তর দিক হতে পাকবাহিনী আরো ৯ জনকে ধরে আনেঃ ১ হেদায়তুল হক, ২। নুরুল ইসলাম, ৩ ফকির মুহাম্মদ, ৪। ইদ্রিছ আলম। আরো ৫ জনের নাম জানি না। তাদেরকে আমাদের পাশে ২০ গজ দূরে গুলি করে হত্যা করে। তারপর আমাদের গুলি করার জন্য প্রস্তুত হতে বলে। এমন সময় ৭ নং ইউনিয়নের রাজাকার কমাণ্ডার আবু তাহের মিঞা আমাদের ভুল প্রমান করাতে পাকবাহিনী আমাদের গুলি না করে চলে যায়। ঐ দিন পাক বাহিনী প্রায় ৫০/৬০টি বাড়ি জুলিয়ে দেয়। বাড়ী গুলি জ্বালাবার পূর্বে তারা লুটপাট করে নেয়।
স্বাক্ষর /মোঃ সফিকুর রহমান
২২/৭/৭৩

				 এই পাতা শেষ সম্পাদিত হয়েছে ১৭:৫৯টার সময়, ২১ জুলাই ২০১৬ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

